
YOGUIBATE PABORO
ISANGUENAQUINERI

TESARONICASATI

Paboro ibetsataigari Tesaronicasati.
1 ;Aintajeguibi nopiguemisantacagane obiro
botoibiritari = Quirisito = cara  poeboroqué

jitacha TesaroOnica? Naro Paboro aisati
itsibatina Timoteo aisa Siribano (iriati Siras)
nasanguenataiguimi obirojegui iraisati
Tosorintsi. Iriro Pabati aisa Atingomi

Jesoquirisito. 2Nocoguini pérosati ingdbintsaiguemi
Iriro, aisati iromagoriaséretagaiguemi cara
paneingomentoqueé.

Tojai iquemisanti Tesaronicasati.

Pérosati nacarasiataiguiri Tosorintsi aroquenta
picantaiguiro obiro ora caninaro. Aisati
pérosati namanocotiri 3 Pabati Tosorintsi
naquengaiguimi pintaiguineri Tosorintsi
aroquenta piquemisanqueri. Aisati naquen-
gaiguimi cara pomitocotaiguéri basinipague
matsiguenga pomagobiriqueri aroquenta
pinintaigueri ira Tosorintsi aisa pinintobaca.
Pérosati cara pogueiri Atingomi Jesoquirisito
cara Iiripigaima. 4 Nopiguemisantacagane,
nigoigui inintaiguémini Tosorintsi aisati nigoigui
icoigaiguémi icasiriconiatitaiguémi obironta
iraisati. 5Jirai cara nocomantaigapémiro Caninaro
Nibarintsi, te nanibatasitimaro. Nigoigué ora
Caninaro Isére Tosorintsi ogotacagaiguémi aisonori

ora nocomantaiguémi. Aisati pigoigui obirojegui
atiraca nacantaiga cara noniagaiguémiro
Irinibare Tosorintsi. 6 Pd4gaséretaigabaquero
ora nocomantaigapémi. Aro posigaiguéna
obirojegui ora nacantaigué naroegui aisati
posigaigacari Atingomi cara itsipiriacagaiguémi
matsiguenga. Carariora Caninaro Isére Tosorintsi
poganinataiguémi cara pitsipiriagué. 7 Cara
iquemocotaiguémi obiro quemisantatsiri cara
Maseroniaqué aisati cara Acayaqué igoigué
caninataque aisati ingantaiguéma pibegaigaca
obiro. & Aisonori pogabisobacaro ora Nibarintsi
ora ipacai Atingomi. Te paniro inguemo-
cotaiguemi Maseroniasati aisati Acayasati
carari  igotocotaguequemi tojai  basinipague
matsiguenga cara piquemisantaiguiri Tosorintsi.
Yamai teni nanibatégotaiguemi aroquenta
igltocotaiguémi 9 aisati icomantégotaiguémi cara
pagacaninataigabaquena. Igdigui cara pijocaiguéri
pobabaneegui cagari Tosorintsi, yamaicari
piquemisantaiguiri Tosorintsisonori Iriro
caniari aisati poguiaiguéri Iriro. 10 Aisati
icomantégotaiguémi cara pérosati poguiaqueri
Jesos Itomi Tosorintsi irooti cara iribocapae
cara Jonogaguitequé. Icamaque Iriro aique
icabiritajiri Tosorintsi yoganiatairi, aique
yogainocanaa carari aique iripigaima.

Iragabisaicocai cara iratsipiriacagaiguéri
Tosorintsi iraegui te inguemisante.

Ora icanque Paboro Tesaronicaqué.

1 Yamai pigdigué, nopiguemisantacagane,
teni najatasitima jirai cara naniaiguéntimi.
2 Pigdigué iguisaigabaquina canta Jeripoqué
itsipiriacaquenaro ora pasiguitagantsi. Cara
obirojeguiqué ipégatsataigabaquina matsiguenga
itsoiguégoténa. Carari imitocoiguéna Tosorintsi
yosintsiséretaiguéna te nontsorogaigue iroontita
nocomantaiguémiro Caninaro Nibarintsi
ora ipaiguina Tosorintsi. 3 Aisati pig6igué
catingasati naquenguitsatasantimiro ora
Irinibare Tosorintsi. Te nomatobitaiguemi,
teatisati nongogaigue ora te onganinate.
4 Carari iniantaiguéna Tosorintsi, igdquena
nongomantaiguémiro Irinibare Caninaro. Te
naninte iraniacaninataiguena matsiguenga,
iroonti  nocogasanti  iraniacaninataiguena
Tosorintsi Irironta ogotiro omagaro ora
aquengaséretaigara. > Aisati pigoligué te
nanibatasitaiguemi cara pinganinatasantaigue.
Te nangantasitimi, “Obirojegui caninari”. Te
nomatobitimi. = Te nongogaigue piguireguite.
Igoti Tosorintsi cara ninibatimiro ora aisonori.
6 Teatisati nongogaigue piniacaninataigabaquina
obirojegui teatisati basini. 7 Aisonori naroegui
iragatane Quirisito. Iroro caninataque
piniacaninataiguena. Caninataqueme
nangantimime cara pintsorogaiguena carari te
nanintiro. Cara obirojeguiqué te nangantimari
ibega pitingomi. Nacabintsaiguémi aisa nacantaro
pibega  tsinane  otsotacaguiri  ojaniquite
ocabintséri caninasati. 8 Tojai nanintasan-
taiguimi. Iroro nacaninataguéque aroquenta

nocomantaigapémiro ora Caninaro Nibarintsi.
Te nomichate tojainta nanintasantaiguimi
irooti cara nitsongaiguéro nasintsire cara
nomitocotaiguémi.

9 Piquengaiguina, nopiguemisantacagane,
cara pérosati natarobacaatasanotaigué
nomagotasanté cara obirojeguiqué arota
nopénabentiro pairoraca nocogaigué, tenta
nongogue  nobomirintsitaiguemi  iroontita
cara nocomantaiguémiro Irinibare Tosorintsi.
10 Obirojegui piniaiguéna cara natimaigué
caninasati obirojeguiqué. Aisati igoti Tosorintsi
atiraca nacantaigaca. Te pairi cantégotaiguenane
pairoraca ora te onganinate. 1112 Ajsati
pigoigué nacaninaséretagaiguémi nogometaiguémi
caninasati aisati nacantari ibega  sérari
cara yogometiri itomijegui. Nigataiguémi
pinganque caninasati arota iraniacaninataigueri
matsiguenga Ira Tosorintsi Irironta coigaiguémi
pintiomotaigapéri canta itimirori Iriro cara
yosangueguitetasanti Tosorintsi iragdantanequé.
13 Iroro nacarasiataguétaiguéri Tosorintsi pérosati,
cara caninasati pagobéro ora nocomantaigapémi
tenta ongantima nasi nanibare, carari
pigoigué aisonori iroro Irinibare Tosorintsi ora
piquemisantaibagaque. Opasiniatitacagaigapémi
poganinaséretaigapémi.

14 Nopiguemisantacagane, cara pitsipiriaiguéro
ora icantaiguémi pomatsiguenga te inguemisan-
taigue, aisati picantaigacari ibega ira botoibiri-
tari Tosorintsi iraegui iraisati Quirisito cara Jore-
aqué. Canta, iguisaiguéri imatsiguenga jitacha
jorio. Cara obiroqué iguisaiguémi pomatsiguenga

aisati. 15 Ira jorio yOgaiguéri Ira Atingomi Je-
sos aisati yOgaiguérijiraiira comantantatsiripague
icharineegui jorio. Aisati icantaiguéna naro igu-
isaiguéna ijocaiguéna poeboropaguequé, te ira-
ganinatiri Tosorintsi negaca. Ira jorio iguisani-
jintaiguéri antagaisati matsiguenga 16 tenta iran-
intacagaiguena nongomantaiguemiro Irinibare
Tosorintsi obirojegui cagarijorio. Teniingogaigue
pinguemisantaigabaquero ora Caninaro Nibar-
intsi cara iragabisaicotaigaimi Tosorintsi. Pérosati
aiquero latalganaqultlgue 1cantaguetasant1 tO]al ora
te onganmate aro inguisaiguéri Tosorintsi inga-
Sitigatasantaiguéri pérosati.

Icogui Paboro iraniaigairi ira TesaroOnicasati
aisati.

17 Nopiguemisantacagane, cara atsipariobaca
te aniobagajima omanapague, carari te
nomaguisantaiguemi péro cara naquenganein-
timi. Yamai nocogasanti naniaigaimi aisati.
18 Nocogabetaja naniaigaimi obirojegui naro
Paboro. Naquengabeca pite naniajantimi, carari
yotiaquena camagari Satands. 1920 Aiquenta
cara iripigaima Atingomi Jesoquirisito, tojai
nanganinabiritaiguémi obironta tsipataiguénane
catingasatiqué Iriro cara ingampéna: “Caninasati
picomantégotasanténa, piquemisantacagaiguéri
icaegui matsiguenga TesarOnicasati”.

3
1 Tojai naquenganeintabitaiguémi cara
tera nanguemocotimi. Aro naquengaigaca
caninataque ninéni naro paniro cara poeboroqué
jitacha Atenas, 2 carari irianti Timoteo nigaque

iraniaigaimi. Iriro opiguemisantane aisati
ibimantaga irasi Tosorintsi. Imitocoquena cara
nocomantégotéro irinibare Quirisito Irironta
Agabisaicoontatsiri. Nigaqueri cara inguemisan-
tasantacagaiguémiro aisati iraganinaséretaigaimi.
3 Nocoguini quero pairi d4gaséretacha cara
iguisaiguémi matsiguenga. Nogotacaquemiro cara
iratsipiriacacai matsiguenga aquemisanquerinta
Atingomi. 4]Jirai cara natsibataiguémi obirojegui
nocomantaiguémi aiquenta inguisaigacai
matsiguengapague iratsipiriacacai. Yamai
omoncaraca ora _nocomantémi. 5 Iroro
ora naquengaguétaigabitémi tenta nogote
atiraca picantaiga, aro nigaqueri Timoteo
iraniaigaimi canta TesarOnicaqué pérosatica cara
piquemisantaiganaqueri Tosorintsi. Najiquenta
naro intagaiguémi Satanas ora te ongomeite, ora
nocomantaigabitémi naquemisantacagaigabitémi
jirai.

6 Aro yamai ipigaa Timoteo cara iniajantémi,
icomantapaina péro cara piquemisantaiguiri
Tosorintsi, aisati péro cara pinintobaca. Aisa
icomantapé piquenganeintaiguina picogaigui
piniaigaina aisa nacanta nocogaigui naniaigaimi
obiro. 7 Iroro ora, nopiguemisantacagane,
aroquenta péro cara piquemisantaiguiri
Tosorintsi nacaninabentaiguémi iroontita
itsipiriacaquena catsimari matsiguenga
yaca. 8 Yamai nacaninaséretécobentaiguémi
obirojegui natimagui caninasati cara nigoigué
péro piquemisantaiguiri Atingomi. 9 Tojai
nacaninabentaiguémi, iroro ora tojai nacarasi-
ataguéqueri Tosorintsi cara namanocotaiguémi

obirojegui. 10 Antagaisati cataguiteriqué aisati
tsitiniriqué, pérosati namaniri Tosorintsi cara
iranintacaguina naniaigaimi nanenisati aisati
cara nomitocotaiguémi aiquero pijatanétigue
pinguemisantasantaiganaqueri. 1! Nocogaiguini

iromitocotina Pabati Tosorintsi Irineni aisati
Jesoquirisito Atingomi arota naniaigaantimi

canta Tesardnicaqué. 12 Aisati namanocotaiguimi
cara iromitocotaiguémi Atingomi aiquero
pijaiguétigue pinintasantobaganéma aisati
pinintaiganaqueri omagaro matsiguenga aisa
picantina nibegaiga naroegui cara nanintaiguémi.
13 Namanocotimi arota iraganinaséretaiguemi
Pabati Tosorintsi iraniacaninataiguemi
cara  iribocapae Atingomi Jesos,  aisati
1nt81bata1gapemar1 antagalsatl ira quemisantiri
iraegui yoganinaséretaigué.

4

Ora ininti Tosorintsi anganquinert.

1 Yamai, nopiguemisantacagane Tesaronicasati,
aroquenta igoOiguéri eiro Atingomi Jesos

nangantasantaiguémi pingantiro ora
nogometaigapémi jirai atiraca pingantaiguéma
arota piganinataigueri Tosorintsi. Aisa

picantaiguiro yamai, aiquero pijatanétigue
pinguemisantasantiro caninasati. 2 Pigdiguéro
ora nogometaiguémi ora igataiguéna Atingomi
Jesos nocomantaiguémi. 3 Icogasanti Tosorintsi
piganinatasantima. Icogasanti cara quero
pintaguetiro tsinane cagaro pijina. Querootisati
pintaguetiri sérari cagari pijime. 4 Carari

icogui cara pigdigue antagaisati obirojegui
pdgasanotiro pasi pijina coshoni poguiro
pingabintséro pinguenguero caninasati.
> Quero aisa picantaigari iraegui te irogotiri
Tosorintsi. Inebetasitaro tsinane icogasanti
irantasitimaro. 6 Pinguemisantaiguero
ora Sanguenari. Quero pintaguetiro iina
popiguemisantane, querootisati pamatobitiri
ira  basinipague aroquenta  pinebetaro
ora yasinta. Ingasitigatasantéri Atingomi
antagaisati ira cantacha negaca. Pigoiguiro
oca aroquenta nocomantasantaigapémiro jirai
cara nacamanaaigapémi. 7 Carari icoigaigacai
Tosorintsi angantaguetiro ora caninaro, te
ingoigdi antiro ora te onganinate. 8 Ira te
inguemisantiro oca nibarintsica te iripégatsatina
paniro naro, Irianti ipégatsata Tosorintsi Ira
paigacairo Caninaro Isére.

9 Pinintobaca yamai cara yogometaiguémi
Tosorintsi. Iroro quero nasangue-
nataguétaiguimiro cara pinintobaca arota
quero natsipiriasita. 10 Nigdque pinintaiguiri
omagaro Maseroniasati popiguemisantane.
Yamaicari aiquero pijataiganaquitigue pinin-
tasantobaganéma. 1! Pingogaigue pintimaigue
caninasati, quero paseriguiri pomatsiguenga,
pintiro patiro ora pasi pitarobacaare cara
nacantasantaigapémi jirai. 12 Aroca pinganquero
negaca, aro iraniacaninataiguémi antagaisati
ira te inguemisante, aisati quero picogaro
pairorapagueraca.

Cara iribocapae Atingomi Jesoquirisito ingani-
atanae ira igamaga quemisantatsiri.

13 Yamaica, nopiguemisantacagane, nocoguini
nongomantaiguemi atiraca icanta ira camague-
tatsi arota obirojegui quero pogaséretocotasantari
aisati quero piraicotasantiri aronta piniaigairi
aisati. Quero aisa picantari ibegagueta ira te
irogobigue carairaganiatairi Tosorintsiiraigamaga
quemisantatsiri. 14 Igdiguinta eiro icamaque
Jesos aisati icaniatanai, aisati igdigui cara ira
camatsi quemisantatsiri aisati inganquimari
ibega Jesos. Iraganiataguetajiri Tosorintsi.
Ira camatsi quemisantatsiri aisati icantari ira
somatsi. Ingabiritanaima. Cara iribocapae
Jesos irirojegui intsibatapaimari aisati. 15 Oca
nacantaiguémi iroro Irinibare Atingomi: eiro
timatsi queroquerai acami cara iribocapae
Atingomi quero obataiguiri ira caménguitsi.
Iraguibataiguéri  Tosorintsi  iraganiataigairi
igamaga. 16 Irineni Atingomi masobingopaatsine
cara Jonogaguitequé, iragaqueri itingomi
ironomire Tosorintsi irisaanganetsite
ingaimampémari itibore Tosorintsi. Aro
ingabiritaiguéri iraegui camabiténguicha ira
quemisantiri Quirisito, iraganiataigairi. 17 Aique
eiro timatsi caniariquerainta ini, quero acami,
aisati irdganacai jonoqué antsibataiguémari ira
camabiténguicha cara mingoriqué. Otongui-
botaigabaquemari Atingomi cara jonoqué.
18 Péro cara antiomoqueri. Pingomantaigueri
antagaisati opiguemisantane oca nibarintsica
arota poganinaséretobagaiguema omagaro.

1 Yamai, nopiguemisantacagane, teni naninte
nasanguenataiguemi cara atiraca ongantima
cara iribocapae Jesos. 2 Tenta pigoigue cara
iriboque cosirinti tsitiniriqué, quero pogueiri.
Aisa ingampaema Atingomi, te p1g01gue atiraca
ongantima iribocapae. Aroque pigodiguiro oca
nocomantémica jirai. 3 Cara ingantaigasegue
matsiguenga: “Yamai caninasati atimaigui, te
pairi antaigdine”, omabocaigapémari irirojegui
cara ingasitigataiguéri Tosorintsi quero isiga,
aisati ingantaiguémaro cara ocatsiti tsinane
ontsomaenica quero pisiga. 4 Yamaicari
obirojegui nopiguemisantacagane, teni aisa
pingantimari ibega ira te inguemisantiri
Tosorintsi tenta pinaigue cara tsitiniriqué. Quero
imabocapémi cara iribocapae Jesos, querootisati
imabocapémi ibeganti cosirinti. > Obirojeguinta
timaigatsi cataguiteriqué picanque ora caninaro,
obironta iraisati Tosorintsi. Iraegui te irogotiri
Tosorintsi itimaigui cara tsitiniriqué icantagueti
ora te onganinate. 67 Ira somatsi isami cara
tsitiniriqué aisati ira singuitacha isinguita cara
tsitiniriqué. Iroro quero isamabiritiri Atingomi
eiro querootisati omaguisantiri aisa acantari
ira basinipague te irogotiri Tosorintsi. Intsome
angaguite agueiri Atingomi. Intsome quero
asinguita, iroonti anguengaigueri Iriro. 8 Carari
eiro anéiti cataguiteriqué quero asinguita. Ainta
soraro yogacaro ora coshotaquiri igamisate
ineiqué aisati yogacaro coshori isampiriro
iguitoqué. Aitosati eiro acantaigari ibega
soraro angabintsaiguéma aneingomentoqué cara

anguemisantiri Tosorintsi, aisati angabintsaiguéma
cara anintobaganéma.  Aitosati angabintséma
cara igdigui aroque yogabisaicocai Tosorintsi
isetajdiro ora acantagueti te onganinate
quero iquengairo. Aro angabintsaiguéma cara
anguenguema arota quero yamatobitai camagari.
9 Teni ingogue Tosorintsi ingasitigatdi, iroonti
icogui iragabisaicotajai, aroca anguemisanqueri
Atingomi Jesoquirisito. 10 Icamobicdi Iriro arota
antimaigue cara Iriroqué jemita eiroca caniari
cara iribocapae jemitasati aroqueca angamaque.
11 TIroro pinguengaséretantaiguema, aiquero
pijdiganaquitigue  pinguemisantiri  Tosorintsi
pogometobaguimaro Irinibare cara picansiguiro
negara.

Yogomeque Paboro atiraca ingantaiguéma
quemisantatsirti.

12 Nopiguemisantacagane, pinintasantiri ira
quemisantacagaiguimira. Ipomiribentaiguémi
cara yomisantimi yogometacaguimiri Atingomi.
13 Piniacaninatasantiri pinintasantaigueri
cara itarobacaatimiro imitocotaiguimi. Aisati
pintimaigue caninasati pinguengaiguema, quero
piguisaneintobaga. 14 Aitosati nangantasantimi,
nopiguemisantacagane, pingomantasantaigueri
intarobacaate ira peratacha. Pingamanaaigueri
ira cantocotaguetasitimarine itingomipague.
Pinguengaséretiri ira agaséretachari ira terai
inguemisantasantiri Quirisito. Pomitocotiri
ira te irisintsisérete. Antsiqueronisati
pingantiri antagaisati. 15 Aroca inguisémica
ira quisimi, quero pipégatari, piganinatatiguiri

aisati pingantaigueri caninasati omagaro ira
basinipague. 16 Pinganinaséretaigue pérosati.
17 Pomanocotopiantiri ~ Tosorintsi  pérosati
pinguengaigueri. 18 Atiraca pingantaiguéma
pingarasiataigueri Tosorintsi, iroronta icogui
pingantaigue negaca obirojegui, obironta
quemisantiri Atingomi Jesoquirisito.

19 Pinguemisantatsatiro Isére Tosorintsi quero
pipégatsataigaro. 20 Quero pitsoinguiro Irinibare
Tosorintsi ora icomantimi ira comantantatsiri.

21Pinjantaguetimaro omagaro ora yogometimi.

Pinguemisantaiguero ora caninaro. 22 Jaara
pinabitsatiro ora te ongomeite. 23 Yamai
nocoguini iromagoriaséretagaiguemi Tosorintsi
aisati ingasiriconiatitaiguemi irasi Iriro. Aitosati
nocoguini iraganinataiguemiro pisére aisa ira-
ganinataiguemiro cara pinguengaiguema aisati
iraganinataiguemiro omagaro ora pintagueti.
Iraganinatasantaiguemi irooti cara iribocapae
Atingomi Jesoquirisito. 24 Jirai icoigaiguémi
Tosorintsi. Yamai quero yamatobitimi.
Iromoncaraquero Irinibare, iraganinataiguémi.
25 Nopiguemisantacagane, pomanocotaiguena
naroegui arota iromitocotaiguena Tosorintsi.
26 Caninasati pobetsataguetaiguemari antagaisati
ira quemisantaigatsi cara. 27 Nigataiguimiro
naro aisati Quirisito pinibataigueneri oca
sanguenarica  antagaisati = quemisantatsiri.
28 Yamai nocoguini ingabintsaiguemi Atingomi
Jesoquirisito.
Aro ocarati ora nasanguenaquemi. Paboro

